
IJTIMOIY KONFRONTATSIYANING TUZILISHI VA DINAMIKASI

Adizov Azim Tolibovich
BuxDU mustaqil tadgiqotchisi

Annotatsiya. Ushbu maqolada ijtimoiy konfrontatsiya va ijtimoiy konflikt tushunchalarining mohiyati, yuzaga
kelish sabablari hamda jamiyat taraqqiyotidagi o‘rni nazariy jihatdan tahlil etilgan. Ijtimoiy konfrontatsiya ijtimoiy
subyektlar — shaxslar, guruhlar va institutlar o‘rtasidagi manfaatlar, qadriyatlar, maqsadlar va pozitsiyalarning
garama-qarshiligi sifatida talqin gilinadi. Mojarolarning shaxslararo, shaxs-guruh va guruhlararo shakllari hamda
ularning bir-biriga o‘tish jarayonlari ko‘rsatib o‘tilgan. Shuningdek, ijtimoiy mojarolarning institutsionalizatsiya
darajasi, huquqiy va ijtimoiy normalarning tartibga soluvchi roli asoslab berilgan. Tadqgiqot natijalari ijtimoiy
konfrontatsiyani murosaga yo'naltirish va ijtimoiy barqarorlikni ta’'minlashda muhim ilmiy-amaliy ahamiyatga
ega.

Kalit so‘zlar: konfrontatsiya, konflikt, mojaro, ijtimoiy konfrontatsiya, ijtimoiy guruh, ziddiyat, L. Koser, ijtimoiy
nizo.

DOI: https://doi.org/10.47390/SPR1342V5S111Y2025N28

Kirish. [jtimoiy konfrontatsiya, odatda, ijtimoiy guruhlar, tashkilotlar yoki shaxslar
o'rtasidagi qarama-qarshiliklar, ziddiyatlar va to'gnashuvlarni anglatadigan tushuncha
hisoblanib, uning tuzilishi ijtimoiy guruhlar va ularning manfaatlari nuqtai nazaridan ijtimoiy
konfliktlarda namoyon bo’ladi.

[jtimoiy konflikt — bu ochiq qarama-qarshilik, ikki yo undan ortiq subyektlar - sotsial
o‘zaro ta’sir ishtirokchilarining to‘gqnashuvi bo‘lib, buning sabablari sotsial konflikt
ishtirokchilarining o‘zaro zid manfaatlari va qadriyatlarini anglatsa, ikkinchi tomondan sotsial
ziddiyatlarning o‘ta keskinlashgan holati, turli sotsial birliklar - sinflar, millatlar, davlatlar, turli
sotsial guruhlar, sotsial institut kabilar manfaatlarining ular manfaatlari, magqsadlari,
taraqqiyot tendensiyalarining qarama-qarshiligi yoki jiddiy farq qilishi tufayli kelib chigadi [1]

Ta’kidlash mumkinki ijtimoiy konfrontatsiya — bu garama-qarshi magqgsadlar,
manfaatlar, pozitsiyalar, fikrlar yoki ishtirok etuvchi tomonlarning qarashlarining to‘qnashuvi
deb hisoblash mumkin.

Mavzuga doir adabiyotlar tahlili. M.Axmedova tadqiqotlarida ijtimoiy konfrontatsiya
sotsial subyektlarning obyektiv ravishda farqlangan manfaatlari, maqsadlari, taraqqiyot
tendensiyalarining ochiq-oydin yoki yashirin kurashi, to‘qnash kelishi, sotsial kuchlarning
mavjud ijtimoiy tartibga garshilik ko‘rsatish asnosida bevosita yoki bilvosita to‘qnashuvi, yangi
sotsial birdamlikka tomon tarixiy intilishning alohida shakli sifatida ko‘rsatilgan. Yana bir
jihatdan konfliktli o‘zaro ta’sir subyektlari o‘zaro zid bo‘lgan yoki bir-birini istisno etadigan
qandaydir o‘z maqsadlarini ko‘zlagan vaziyat sifatida qaralganligini ko‘rish mumkin [2]

[jtimoiy konfrontatsiyaning sabablariga quyidagilarni kiritish mumkin:

1-moddiy resurslar;

2-o‘ta muhim hayotiy ko‘rsatmalar;

3-hokimiyat vakolatlari;

4-ijtimoiy tuzilmadagi maqom-vazifaga oid farqlar;

5-shaxsga doir farqlar va yana bir qancha sabablarni keltirish mumkin.

Xorijiy va mahalliy olimlar tomonidan taklif qilingan turli konfliktologik tushunchalarni
taqqoslash va umumlashtirish shuni ko‘rsatadiki, har qanday ijtimoiy nizoning asosiy
strukturaviy komponentlari odatda nizoning tomonlarini, ular o‘rtasidagi munosabatlarni va u
yuzaga keladigan subyektni (yoki bahsli masalani, muammoni) o‘z ichiga oladi. Bu yerda nizo
kelib chiqadigan va rivojlanadigan ijtimoiy muhitning holati ham ko‘pincha hisobga olinadi.
Ushbu komponentlarning har birining xususiyatlarini quyidagi jihatlarda ko‘rish mumkin:

Obyekt — faoliyat yondashuviga ko‘ra, tomonlar har qanday nizoning asosiy
strukturaviy elementlarini tashkil qiladi, chunki gqarama-qarshi tomonlar sifatida ularning
harakatlari nizoning o‘zini yaratadi, uning mazmunini beradi, uning yo‘nalishini va o‘zgarishini
belgilaydi. Shuning uchun ularning aniq ta’rifi nizo tahlilining eng muhim jihatlaridan biridir.
Konflikt tomonlarini aniq aniglash uning mavzusini aniglashtirishga, dinamikasini va mumkin
bo‘lgan yechim variantlarini bashorat qilishga yordam beradi. Ko‘pincha nizoning bevosita
ishtirokchilarini aniglash qiyin bo‘lgan vaziyatlar yuzaga keladi. Bunga yorqin misol sifatida
etnosiyosiy mojaroni keltirish mumkin, bu yerda tomonlarni kim ifodalashini aniglash qiyin:
garama-qarshi tomonlar rahbarlari, harbiy operatsiyalarda bevosita ishtirok etuvchilarmi yoki
bir-birlarini raqib deb biladigan va mojaroda o‘z rahbarlarining pozitsiyalarini qo‘llab-
quvvatlaydiganlarmi? Yoki ularning barchasi birgalikda, ma’lum bir ijtimoiy guruhning
vakillari va ishtirokchilari sifatidami?

K. Bouldingning so‘zlariga ko‘ra, mojaro ishtirokchilari alohida shaxslar yoki ulardan
tashkil topgan jamoalar yoki guruhlar bo‘lishi mumkin. Bunga asoslanib, ishtirokchilarga
asoslanib, mojarolarni shaxslar o‘rtasidagi shaxslararo mojarolar, shaxslar va guruh o‘rtasidagi
shaxslararo mojarolar va guruhlar o‘rtasidagi guruhlararo mojarolar deb tasniflash mumkin [3]

Ko‘pincha, shaxslararo mojaro sifatida boshlanib, har bir tomon o‘zining faol
tarafdorlariga ega bo‘lgan mojaro guruhlararo mojaroga aylanadi. Buning teskarisini ham tez-
tez kuzatish mumkin: ma’lum bir guruh ichidagi mojaroga aralashib, shaxs oz yo‘nalishini
davom ettira boshlaydi, natijada u shaxsiy-guruh mojarosiga aylanadi. Bu “o‘tishlar’ning
barchasi mojaroning yo‘nalishini o‘zgartiradi va shuning uchun uni tahlil qilish jarayonida
ehtiyotkorlik bilan ko‘rib chigishni talab giladi.

Mojaroning bevosita ishtirokchilarini aniglash va aniq belgilash uchun ularni shunchaki
ma’'lum shaxslar yoki guruhlar bilan aniqlashning o‘zi yetarli emas. Shuningdek, ularning
miqdoriy va sifat tarkibini, tashkiliy darajasini, resurslar miqdorini va boshqa o‘zgaruvchilarni
tahlil qilish kerak.

Qarama-qarshilikdagi ishtirokchilarning sifat xususiyatlarini ularning odatiy xulg-
atvorlari, psixologik xususiyatlari va ular rioya qiladigan axloqiy va ijtimoiy normalarni
aniqlash orqali bilish mumkin. Guruh ishtirokchilariga kelsak, bu ziddiyatli guruhning oddiy
a'zolari va uning rahbarlari orasida ushbu xususiyatlarning tarqalishini taqqoslash bilan
to‘ldiriladi. K. Boulding ushbu xususiyatga asoslanib ikki turdagi guruhlarni ajratadi: bir xil va
aralash tarkib Muayyan ijtimoiy jamoalarning mojaroda ishtirok etuvchilarning bir xilligini
hisobga olishning ahamiyati shundaki, u odatda muloqot va guruh ichidagi birdamlikning
o‘sishiga yordam beradi. Aksincha, guruh ishtirokchisining ichki tarkibi va xususiyatlaridagi
aralash tarkib odatda keskinlikni pasaytirishga yordam beradi, u ishtirok etadigan mojaroning
jiddiyligini yumshatadi yoki bunday yumshatish imkoniyatini taqdim etadi. Muayyan mojaro
vaziyatiga qarab, etnik, maqomi, qiymati va boshqa parametrlarga asoslanib, unda ishtirok
etayotgan guruhlarning bir xil va aralash tarkibni baholashga alohida e’tibor qaratish kerak [4]

[jtimoiy munosabatlardagi konfrontatsiyalarga bir nechta nuqtai nazarlar mavjud.
Ekstremal pozitsiyalarni quyidagicha umumlashtirish mumkin.

[jtimoiy munosabatlardagi konfrontatsiya har doim mavjud bo'lib, ijtimoiy tuzilmaning
alohida elementlari o‘rtasidagi mojaro jamiyatning normal holatidir. Faqat rivojlanishning
o‘tkir bosqichidagi mojarolar xavflidir. Mojaro tomonlarining vazifasi qarama-qarshi tomonni
tushunish va murosaga kelish orqali ularning pozitsiyalarini yaqinlashtirishdir. Bu nuqtai nazar
mojaroviy yondashuvga xosdir.

Tahlillar va natijalar. Ijtimoiy konfrontatsiya nazariyasini rivojlantirgan taniqli
sotsiologlardan biri R.Darendorf (1929-2009) bo‘lib, u konfliktni ijtimoiy rivojlanishning
ajralmas qismi deb hisoblagan, chunki jamiyatda “hukmronlik-bo‘ysunish” munosabatlari
doimo mavjud bo‘lgan va bundan keyin ham mavjud bo‘lib, bu turdagi ijtimoiy o‘zaro ta’sir
ishtirokchilari orasida qarama-qarshi qarashlar, hukmlar, tamoyillar va xulg-atvor
normalarining mavjudligini nazarda tutgan.

R.Darendorf konfliktni integratsiya bilan taqqoslaydi va uni ijtimoiy institutlarning
integratsiyasi kabi muqarrar deb hisoblaydi. Konfliktdan qochish har doim ham mumkin emas,
shuning uchun uni rasmiylashtirish, ya’ni uni jamoat hayotining yuzasiga olib chiqish va uni
ochiqg muhokama va sud jarayoni mavzusiga aylantirish zarur, bu esa ijtimoiy tizimning
barqarorligini saqlashga hissa qo‘shadi [5]

[jtimoiy mojaroning jamiyatdagi roli amerikalik sotsiolog L. Kozer (1913-2003)
tomonidan o‘zining “Ijtimoiy mojaroning funksiyalari” va “Ijtimoiy mojaroni o‘rganishning
davomi” asarlarida eng to‘liq o‘rganilgan. Ushbu asarlarda mojaro hokimiyat uchun kurashda,
qadriyatlarni qayta baholashda va hokazolarda namoyon bo‘ladigan mafkuraviy hodisa sifatida
ta’riflanadi. Mojaro — bu o‘zaro ta’sir giluvchi tomonlarning mafkuraviy qarama-qarshiligida
namoyon bo‘ladigan manfaatlar va qadriyatlar to‘qnashuvi bo‘lib, u inqilobiy zo‘ravonlikka
aylanishi, ijtimoiy alogalarni va umuman ijtimoiy tizimni yo‘q qilishi mumkin.

L.Kozer fikriga ko‘ra konfrontatsiyaning funksiyalari quyidagicha keltiriladi:

- ma’lum bir guruh uchun aniq chegaralarni belgilash;

- guruh ichida qaror gabul qilishni markazlashtirish;

- guruh integratsiyasi;

- yumshoq mojarolar jiddiyroq mojarolarning oldini oladi;

-yumshoq mojarolar butun ijtimoiy tizimning osonroq o‘zgarishiga imkon beradi, eski,
eskirgan normalarni almashtiradi va yangi, zarur ijtimoiy normalarni yaratadi.

Konfrontatsiya jamiyat uchun xavflidir. Uni barcha mumkin bo‘lgan vositalar bilan
bostirish kerak va har ganday holatda ham murosaga kelish kerak. O‘zaro yon berishlar orqali
erishiladigan murosa, garama-qarshi, turli pozitsiyalar, fikrlar, yo‘nalishlar va boshqalar
o‘rtasidagi kelishuv. Murosaga kelgandan so‘ng, konfrontatsiyadan hamkorlikka o‘tish kerak.
Bu nugqtai nazarni taxminan funksionalistik deb ta’riflash mumkin [6]

Zamonaviy tadqiqotchilar mojaro tomonlarining kuchini nafagat har bir tomonning
boshqga tomonga zarar yetkazish qobiliyati bilan, balki ularning manfaatlariga mos keladigan
hamkorlikni o‘rnatish qobiliyati va xohishi bilan ham, va rasmiy vakolatlardan oz tomonida
foydalanish qobiliyati bilan ham, va mojaroga sabab bo‘lgan muammoni hal gilishga yordam
beradigan bilimlarga ega bo‘lishlari bilan ham belgilaydilar.

Har bir nizolashayotgan tomonning kuchi ularning nizoda samarali harakat qilish va
qarshilik ko‘rsatish qobiliyatini ifodalaydi. Biroq, uning bu nizodagi haqiqiy samaradorligi
nafagat uning oz miqyosiga, balki boshga tomon bilan munosabatlariga ham bog‘liq bolib,
ijtimoiy subyektlar o‘rtasidagi o‘ziga xos o‘zaro ta’sirlarda namoyon bo‘ladi.

Qarama-qarshi tomonlar o‘rtasidagi munosabatlarni tahlil gilish ularning o‘zaro ta’siri
va o‘zaro bog'ligligining tabiatini hisobga olmasdan turib mumkin emas. Masalan, ish va oilaviy
nizolarda tomonlar yuqori darajada o‘zaro bogliglikka ega va shuning uchun mojaro
tugaganidan keyin ham u yoki bu tarzda muloqot qilishlari kerakligini aniq tushunishlari tufayli
nisbatan vazmin bo‘lishga moyil bo‘ladilar. Biroq, potensial raqiblar ilgari hech ganday
munosabatlarga ega bo‘lmagan yoki kelajakda bunday munosabatlarni saqlab qolish niyatida
bo‘lmagan holatlar mavjud. Bu mojaro vaziyatida harakatlar yo‘nalishini tanlashda yuqori
darajadagi o‘zboshimchalikni belgilaydi [7] Shuning uchun, mojaro boshlanishidan oldin,
mojaro paytida va u tugaganidan keyin nima rejalashtirilganligini tomonlar o‘rtasidagi
munosabatlarni aniqlash juda muhimdir.

L. Koserning fikriga ko‘ra, agar bir tomon haqiqiy mojaro yuzaga kelishidan oldin boshqa
tomonning kuchini baholash imkoniyatiga ega bo‘lsa va uni yetarlicha kuchli deb tan olsa, bu
ularni shaxslararo konfrontatsiyasini mojarosiz hal qilishga undashi mumkin. Bundan tashqari,
kuchli tomonlarni taqqoslash har bir tomonga oz maqsadlariga erishishning afzal ko‘rgan
vositalarini (zo‘ravonlik yoki muqobil) tanlash yoki mojaroni butunlay yanada avj oldirishdan
tiyilish imkonini beradi. Shunday qilib, kuchlar muvozanatini baholash muvozanatli
munosabatlarni saqlab golish vositasi bo‘lib xizmat giladi [8]

Bu ko‘rsatkichlarning barchasini ko‘rib chigish mojaroli tomonlar qanday pozitsiyani
egallashga tayyor yoki allagachon egallaganini va nima uchun ekanligini tushunishga yordam
beradi. Bu shuningdek, ijtimoiy mojarolarning paydo bo‘lishi va rivojlanishiga sezilarli ta’sir
ko‘rsatadi. Bu ta’sir mojaro, birinchi navbatda, mojaroli xatti-harakatlarning maqsadlari va
strategiyalarini shakllantirishga ta’sir qiladi va asosan ijtimoiy vaziyatlarni baholashda
o‘rnatilgan standartlar, muammolarni hal qilish modellari va garor gabul qilish usullari orqali
sodir bo‘ladi. Mojaroning holati va dinamikasiga sezilarli ta’sir ko‘rsatadigan atrof-mubhit
omillari gatoriga ommaviy axborot vositalari, jamoatchilik fikri, mojaro jarayonida uchinchi
tomonlarning ishtiroki va boshqalar kiradi.

Ikkinchidan, ijtimoiy mubhitning ta’siri ijtimoiy mojarolarning institutsionalizatsiya
darajasiga ham ta’sir giladi, bu bir tomondan jamiyatning ijtimoiy mojarolarning paydo
bo‘lishiga tayyorligi va bagrikengligining ko‘rsatkichi bo‘lib, ikkinchi tomondan nafagat
ijtimoiy mojarolarning paydo bo‘lishiga, balki uni hal qilish jarayonlariga ham ta’sir qiladi.

Mojaroli vaziyat ijtimoiy va huquqiy normalar mojaroli o‘zaro ta’sirning ruxsat etilgan
va taqiqlangan shakllarini belgilab berishi ma'nosida normativ tartibga solishga mos keladi.
Shunday qilib, ishchilar va rahbariyat o‘rtasidagi mehnat munosabatlaridagi “jamoaviy bitim”
modeli qonuniy va noqonuniy munosabatlar chegaralarini va muayyan konfrontatsiyali
vaziyatlarda muammolarni hal qilish usullarini belgilovchi qoidalarni o‘z ichiga oladi.
Konfrontatsiyani institutsionalizatsiya qilish jarayonida ishlab chiqilgan yoki qabul gilingan
xulg-atvor qoidalari asoslanadigan poydevorlardagi sezilarli farqlarni hisobga olish muhimdir.
Ba’zilari ijtimoiy normalarga, boshqalari esa huquqiy asosga asoslangan. Huquqiy normalar
sanksiyalar kuchiga ega bo‘lib, mojaro tomonlarining munosabatlarini sudlar yoki arbitraj
orqgali tartibga soladi. Birogq, ijtimoiy normalar muqobil vositachilik tuzilmalari, jamoatchilik
fikri va boshqalar orqali sanksiyalar vazifasini bajaradi.

Turli xil ijtimoiy nizolar turli darajadagi institutsionalizatsiyaga ega. Global miqyosda
turli darajadagi institutsionalizatsiyaga ega bo‘lgan ko‘p o‘zgaruvchan nizo modellari mavjud.
Agar barcha asosiy xulg-atvor qoidalari ijtimoiy normativ yoki qonunchilik asosida
rasmiylashtirilgan, sanksiyalar bilan nazorat qilingan va uning asosiy ishtirokchilari tomonidan
ichki tizimga solingan bo‘lsa, nizolarni tartibga solish to‘liq institutsionalizatsiya qilingan
hisoblanadi.

Xulosa va takliflar. Xulosa qilib aytganda ijtimoiy konfrontatsiyaning tuzilishi va
dinamikasi juda murakkab va ko‘p qirrali bo‘lib, uni tushunish uchun ko‘plab omillarni hisobga
olish kerak. Tadgiqotchilar ijtimoiy konfrontatsiyaning yuzaga Kkelishi, rivojlanishi va
natijalarini tushunish uchun turli nazariyalar va metodologiyalardan foydalanadilar.

Tadqgiqot natijalariga asoslanib, quyidagi takliflar ilgari suriladi: birinchidan, ijtimoiy
konfrontatsiyalarni bostirish emas, balki ularni huquqiy va ijtimoiy institutlar orqali tartibga
solish mexanizmlarini rivojlantirish zarur; ikkinchidan, mojaro tomonlari o‘rtasida muloqot va
murosaga yo'naltirilgan vositachilik institutlarini kuchaytirish maqsadga muvofiqg;
uchinchidan, ommaviy axborot vositalari va jamoatchilik fikrining konstruktiv rolini oshirish
orqali ijtimoiy nizolarning destruktiv shakllarga o‘tishining oldini olish lozim. Ushbu
yondashuvlar ijtimoiy barqarorlikni ta’minlash va jamiyatning izchil rivojlanishiga xizmat
qgiladi.

Adabiyotlar//Iutepatypa/References:
1.  Axmedova M. Pedagogik konfliktologiya. -Toshkent., 2017. -B. 20.

2. O’sha asarda. -B.22.

3.  Boulding K. Conflict and Defense: A General Theory. — New York: Harper & Brothers,
1962. — 349 p.

4., CtrenaHoB EBrenuii MBaHoBuu CoBpeMeHHass KoHpuukTosorusa: O61ue MoAxXoAbl K

MO/IeJITMPOBAHUI0, MOHUTOPUHTY U MEHEXKMEHT COLlMa/IbHbIX KOHQIUKTOB: YuebHOe
noco6ue. — M.: UspatesbctBo JIKH, 2008. — C.59.

5.  Dahrendorf R. Conflict After Class. — London: Macmillan, 1988. — 304 p.
6. O’sha asarda.-B.60-62.
7. https://www.nntu.ru/frontend/web /ngtu /files /org structura/library/resurvsy/pervo

kursnik/ineu/sociolog/system/teor/t7.html

195


https://www.nntu.ru/frontend/web/ngtu/files/org_structura/library/resurvsy/pervokursnik/ineu/sociolog/system/teor/t7.html
https://www.nntu.ru/frontend/web/ngtu/files/org_structura/library/resurvsy/pervokursnik/ineu/sociolog/system/teor/t7.html

SCIENCEPROBLEMS.UZ-ljtimoiy-gumanitar fanlarning dolzarb muammolari NeS/11 (5) - 2025

8.  Coser L. A. Continuities in the Study of Social Conflict. — New York: Free Press, 1967. —
224 p.

9. Rizayev. N. Abdurauf Fitratning “Hind sayyohi qissasi” va undagi ijtimoiy - siyosiy
qarashlar tahlili.QarDU xabarlari.1(1) /2024.

196



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

NeS/11 (5) - 2025

AKTYAJIBHBIE ITPOBJIEMbBI COLJMAJIBHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro‘yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com
mas’uliyati cheklangan jamiyati Bog'lanish uchun telefon:

(99) 602-09-84 (telegram).

474


mailto:scienceproblems.uz@gmail.com

